
Espezialitatea: HH 2.maila
Proiektua: 2.mintegirako lana
	Ikasleen artean
	Ikasle eta irakasleen artean
	Ikasleak eta ni
	Irakasleak eta ni

	· Laguntasuna
· Gatazkak

· Giro eta erlazio ona

· Errespetua

· Maitasuna

· Komunikazioa

· Emozioak

· Harremanak

· Aniztasuna

· Jolasa

· Sozializazioa


	· Errespetua
· Giro eta erlazio ona

· Komunikazio ona

· Laguntza

· Afektibitatea

· Autonomia

· Konfiantza

· Ekarpenak

· Elkarrizketa, negoziazioa eta erreflexioa gatazkak konpontzeko garaian

· Balore moralak

· Emozioak

· Erantzunkizuna

· Ardura

· Ezagutzak eta aurre ezagutzak

· Heziketa

· Erronkak

· Motibazioa 


	· Errespetua

· Giro eta erlazio ona

· Laguntza

· Afektibitatea

· Jakin mina

· Autonomia

· Emozioak

· Elkarrizketa, negoziazioa eta erreflexioa gatazkak konpontzeko garaian

· Ekarpenak

· Ezagutzak eta aurre ezagutzak

· Ardura 

· Erantzunkizuna
	· Komunikazioa

· Errespetua

· Giro eta erlazio ona

· Profesionaltasuna

· Laguntza

· Elkarrekintza

· Konfiantza




1.-Nork du iniziatiba?
Orokorrean, klasearen hasieran, iniziatiba irakasleak du. Baina, pixkanaka-pixkanaka eta batez ere, gela aldaketan eta jolas garaian, haurrek hartzen dute iniziatiba beren beharrak asetzeko; hau oso positiboa da. Honek haurrak lasai daudela, konfiantza dagoela eta taldeko partaide direla adierazten duelako. Klasearen amaieran, berriz ere iniziatiba irakasleak hartzen du baina pixkanaka, haurrak bihurtzen dira protagonista. 

Laburbilduz, orokorrean iniziatiba ikasle eta irakasleen partetik dator eta baita nire partetik ere nahiz eta agian ez izan irakaslearena adina. 

2.-Nolako partaidetza dute ikasleek?
Ikasleek orokorrean, parte hartzen dute gelan nahiz eta denen partaidetza berdina ez izan. Ikasleen partaidetzak haurraren izaera eta egoeran zeresan handia du. Adibidez: haur bat oso lotsatia eta beldurtia bada orokorrean ez du gehiegi hitz egingo. Horregatik, irakasleak erabiltzen duen estrategietako bat, galderak egitean datza. 

Egia esan, haur baten partaidetza oso garrantzitsua da taldearentzako, beste ikasleei informazio edo iritzi bat emateaz gain, taldea hitz egitera eta parte hartzera animatzen duelako. Honetaz gain, esan beharra daukat, irakasleak ni bezala, positibotzat hartzen dituela ekarpenak eta ahal duen tamainan, haurrak parte hartzera  animatzeaz gain, ikasle guztien ekarpenak entzuten eta errespetatzen direla. 

3.-Nolako partaidetza dute irakasleek?
Irakasleen partaidetza oso positiboa eta eraginkorra izateaz  gain, momentu egokian parte  hartzen du.Orokorrean, irakasleak haurrei autonomia ematen die haurrak beren mugak ezagutzeko, beren beharrak asetzeko, esploratzeko… Hala ere, badaude zenbait momentu (Ulises programa egiten dugunean, sarreran eta bukaeran) non partaidetza, lehenengo momentuan bada ere, irakasleak duen. Hau egokia eta positiboa da, haurrak zenbait momentutan gidari bat behar dutelako, hasierako pausua emateko.
4.- Nolako partaidetza dut nik?
Nire iritziz, nik dudan partaidetza positiboa  eta aktiboa da sarritan; nahiz eta noiz behinka, eraginkorra ez izan. Hau, haurtzaindegiko haur batzuekin gertatu ohi zait. Oraindik, berria naizenez, ez dakit nola jokatu edo zer paper hartu haur batzuen haserraldiekin eta honek sarritan inpotzentzia sorrarazten dit, beste irakasleek berehala konpontzen dutelako. Bestalde, badakit  nire egoera normala dela eta beste irakasleek haurrak gehiago ezagutzeaz gain, esperientzia gehiago dutela. 

Honetaz gain, esan beharra daukat, oso gustura nagoela eta ikasi dudan guztia, praktikan jartzen ari naizela ahal dudan einean.

5.-Nolakoak dira sortzen diren harremanak?
Taldean orokorrean sortzen diren harremanak oso positiboak dira, bai haurren artean eta baita ikasle, irakasle eta nire artekoak ere. Nahiz eta batzutan gatazkak edo gaizki ulertuak sortu. Baina esan beharra daukat, gelan orokorrean ez direla gatazkak sortzen; prozesu hau haurtzaindegian  eta jolas garaian gertatzen da batez ere. Arrazoia, haurtzaindegiaren kasuan momentua da(haurrak atxikimendu irudiaren falta dutelako, logura dutelako, asimilazio denbora ez dutelako eduki…)eta jolas garaiaren kasuan egoera da (haur gehiegi, espazioa ez da oso handia, nekea…) Honetaz gain, aipatu behar dut nire gelako haurrak beste geletako haurrekin harremanak dituztela jolas garaian. Hau da, gela barrukoekin harremanak izateaz gain, gainontzekoekin ere erlazionatzen dira. 

6.-Zerk eragiten du gatazka? Zein egoeratan ematen dira gatazkak? Nolako irtenbidea ematen zaio gatazkari?
Orokorrean, lehen esan dudan gisa, gatazkak gelan behintzat ez dira maiz egoten, baina bai jolas garaian eta haurtzaindegian. Bi momentu horietan gatazkak maiz gertatu ohi dira eta arrazoiak honako hauek dira: Jolas garaiaren kasuan, arrazoia egoera da (haur gehiegi, espazioa ez da oso handia, nekea…) eta haurtzaindegiaren kasuan, arrazoia momentua/garaia da (haurrak atxikimendu irudiaren falta dutelako, logura dutelako, asimilazio denbora ez dutelako eduki…). Gatazkak honako egoerak edo ekintzak sortu ohi ditu: Objektu bat lortzeko lehia, umeari zerbait ukatzerakoan, umeak minutu batzuk isolatua daramanean eta beste ume bat berarengana gehiegi gerturatzen denean, negarra oso ozena edo zaratatsua denean, objektu, egoera edota hirugarren ume bat babestean,… Laburbilduz, gatazkak berdinkideen arteko jokabideetan, atxikimendu irudia behar dutenean, eta esplorazioan agertu ohi dira eta jokabiderik nagusienak mehatxua eta erasoa dira. 
Irtenbideak, gatazkaren arabera sortzen dira; gatazka guztiak ez direnez berdinak, esku hartzea ere ezberdina da. Jarraian, kasurik ohikoenak aipatuko ditugu:
· Egoera: Bi haurrek jostailu berdina nahi dute eta borrokan hasten dira jostailua lortzeko. Irtenbideak: Lehenengoa, bi haurrek jostailua nahi dutenez, biak jolastea jostailuarekin momentu berean. Hau da, jostailua elkarbanatzea. Bigarrena, jostailua biak edukitzea baina momentu ezberdinetan. Hau da, zuk 10minutu eduki jostailua eta nik beste 10 minutu. Hirugarrena eta gutxien gustatzen zaidana, panpina berez zeukan pertsonari ematea. Hau da, panpina lehengo zeukanari ematea. 
· Egoera: Haur batek beste bati jotzea x arrazoiengatik. Irtenbidea: Elkarrizketa eta erreflexioaren estrategia. Bi haurrak elkartu eta hitz egitea gertatutakoaz eta zer egin duten ulertzean, barkamena eskatzea. Egia esan hau da, gehien erabiltzen den estrategia 2 urteko haurrekin. 

· Egoera: Haurren artean gaizki ulertuak daudenean. Irtenbidea:Bestearen antzera, bi haurrak elkartu eta haurrei egoera azaltzen diegu modu labur eta zehatzean, galdu ez daitezen. Ondoren, haurrek egoera ulertzean, errektifikatu egiten dira. 

7.-Irakaslea izango bazina, nola jokatuko zenuke? Zergatik?
Irakaslea banintz, gatazka baten aurrean lehenik eta behin, hasiera batean urrutitik behatuko nuke gertatutakoa eta ahal den einean ez ikusiarena egingo nuke. Beraien artean gauzak konpontzen ikasi dezaten eta niganako menpekotasuna eduki ez dezaten.  Gauzak ez direla hobetzen edo okertzen hasi direla ikusiko banu, bi haurrak bateratu eta bakoitzaren bertsioa entzungo nuke. Bien artean desadostasuna egongo balitz inguruko norbaiti galdetuko nion benetan gertatutakoa jakiteko. Gero, gatazka zergatik sortu duen  galdetuko nioke  eta bere erantzunaren arabera, irtenbideak bilatzen ahaleginduko nintzateke. Azkenik, berriz ez egiteko eskatuko nioke keinu goxo edo hitzekin. Prozesu hau, lasaitasun osoz egingo nuke eta hasieratik haurrari ez diodala bronka botako ziurtatuko diot. Horrela, haurrak segurtasuna duenez, lasaiago hitz egingo du eta ez da hain gaizki sentituko.Adin honetan, gatazkak normalak direlako eta orokorrean txikikeriak izaten direlako.  
8.-Zein ondorio dauzkate harremanek?
Harremanak, pertsonen edo pertsona-multzoen artean gertatzen den truke, komunikazio edo elkarreragina da. Hauek, seme-alaben arteko harremanak, adiskidetasunezko harremanak, …izan daitezke. 

Harremanek, gauza gehienen antzera ondorio positiboak edo negatiboak eduki ditzake.Baina hau hainbat aldagaik baldintzatzen dute: egoera/momentua, haurraren izaera, egoera pertsonalak,…
Manuel Segurak (Hezkuntza psikologiako unibertsitate irakaslea) dio, eskolan ere, elkarrizketa eta negoziazioa gatazkak konpontzeko tresna egokia dela, bizikidetza nabarmen hobetuz. Bere iritziz, ikasgeletako arazoak elkarrizketa bidez konpon daitezkeela defendatzen du emozioak egoki kudeatuz. Lehenik eta behin, emozio horiek ezagutu behar dituzte.Izan ere, oso aberatsak gara emozioei dagokionez. Emozioak ezagutu ondoren, horiek kontrolatzen ikas dezakete. Horrela, bizikidetza nabarmen hobetu daitekeelarik. 
Ikasgelan ildo horretako arazo bat antzematen denean jarraitu beharreko prozedura honako hau da: Arazoa eragin duten ikasleei arrazoitu behar dutela ikusarazi behar zaie.Irakasleek ere kontuz ibili behar dute; izan ere, ikasleak egindakoagatik edo esandakoagatik haserretzen dira, baina ez dira tranpa horretan erori behar. Aukera guztiak baloratu behar dira, baretasunez eta umorez, probokazioei aurre egitean batez ere. Dena den, prenbentzioan dago giltzarria. 
Honetaz gain, dio zigorrek funtzionatzen dutela eta zigorrak jarri behar direla, baina hezigarriak izan behar dutela, nahiz eta jasotzen duenak zigor gisa  ikusi.  Eta hor gabezia handia dago, irudimen gehiago eduki behar dela dio eta honetaz gain dio, haurraren adina ere kontuan izan behar dela. 
Manuel Segurak dioena oso estrategia eraginkorra iruditzen zait. Alde batetik, estrategia honek bizikidetza hobetzen duelako eta bestetik haurrei arrazoitzen irakasteaz gain, beren emozioak ezagutzen eta kontrolatzen irakasten zaielako. 
